
Memoria xustificativa do convenio de colaboracidn entre a entidade publica empresarial Augas de

Galicia e 0 Concello de Curtis para a execucion da actuaciéon para a “Mellora do abastecemento no

ndcleo de Teixeiro. Curtis (A Corufia)”

1 A entidade publica empresarial Augas de Galicia é o 6rgano da Administracién autondmica que ten

atribuido o exercicio das competencias en materia de augas e obras hidraulicas.

Entre outras competencias, e de acordo co establecido na Lei 9/2010, de 4 de novembro, de augas de
Galicia, correspdndelle a esta entidade a adopcion de medidas que garantan o abastecemento aos
concellos e a supervision das redes basicas de abastecemento en alta. No mencionado ambito material,
constite un dos nosos obxectivos a garantia de subministracion de auga en calidade e cantidade

axeitada aos nucleos de poboacion legalmente constituidos.

2 As obras que se pretenden executar ao abeiro deste convenio consisten na mellora do servizo de

abastecemento no Concello de Curtis.

Para acadar estes obxectivos prevese a execucion dunha nova captacion e levar a cabo a mellora da

ETAP de Teixeiro no Concello de Curtis.

3 Para os efectos sinalados, tense previsto formalizar co Concello de Curtis o instrumento convencional
arriba referido por un periodo de vixencia que abrangue desde a data da sUa sinatura e estenderd a sua
vixencia ata 0 31.12.2021. Porén, seguira producindo efectos en tanto se mantefian as obrigas pendentes

de cada unha das partes recollidas no convenio.

4 O convenio ten por obxecto establecer as condicidns basicas para a colaboracion entre Augas de
Galicia e o Concello que permitan acometer e incorporar ao patrimonio publico municipal as obras
consistentes na “Mellora do abastecemento no nucleo de Teixeiro. Curtis (A Corufia)”, a sta posta en

servizo, a sta explotacion e a sta conservacion e mantemento.

5 O custo total da actuacion de referencia contemplada no convenio financiaranse integramente por
Augas de Galicia ata unha cantidade maxima de un millon setecentos mil euros (1.700.000,00 €). Para o
financiamento desta cantidade, Augas de Galicia dispon de crédito suficiente e axeitado na conta 230
"Investimentos xestionados para outros entes publicos” do Plan Xeral de Contabilidade Publica de Galicia,

coa seguinte distribuciéon de anualidades:

2018: 10.000,00 €
2019: 90.000,00 €
2020: 800.000,00 €
2021: 800.000,00 €

6 O instrumento convencional que se pretende asinar fundaméntase no seguinte:

A actuacion da Comunidade Auténoma de Galicia e das entidades locais no ambito do abastecemento ten
por finalidade a garantia de subministracion de auga en calidade e cantidade axeitada aos nucleos de

poboacién legalmente constituidos, nos termos establecidos na planificacién.

Para a consecucién destes e dos restantes fins e obxectivos establecidos en materia de abastecemento,
a Lei 9/2010, do 4 de novembro, de augas de Galicia, establece un mandato de colaboracion entre as
entidades locais, que ostentan competencias na materia, e a Comunidade Auténoma de Galicia. A
natureza da colaboracién pode ser técnica e/ou financeira e articularse a través de diversos mecanismos
como son, a participacion de Augas de Galicia na construcion e explotacion de obras que sexan
competencia das entidades locais galegas (artigo 11.3 d), e a regulaciéon e ou outorgamento de auxilios

econdmicos as entidades locais en materias da stia competencia (artigo 26.3).

O artigo 57 da Lei de bases do réxime local, e 0 194 da Lei da Administracion local de Galicia determinan
gue a cooperacién econdmica, técnica e administrativa entre a Administracion Local e as Administracions
do Estado e das Comunidades Auténomas, tanto en servizos locais como en asuntos de interese comun,
desenvolverase con caracter voluntario, baixo as formas e nos termos previstos nas leis, pudendo ter

lugar, en todo caso, mediante os convenios administrativos que subscriban.

Polo exposto, estimase xustificada a utilizacién do instrumento do convenio para articular as actuacions
de referencia, quedando o devandito convenio fora do ambito de aplicaciéon da Lei 9/2017, de 8 de

novembro, de contratos do sector publico, de acordo co establecido nos artigos 4 e 6 da antedita lei.

Para a tramitacion deste convenio, tense observado o cumprimento dos requisitos establecidos na Lei

40/2015, do 1 de outubro, de réxime xuridico do sector publico.

A tramitacion deste expediente require de autorizacién previa do Consello da Xunta segundo o disposto
na disposicién adicional segunda da Lei 1/2016, do 18 de xaneiro, de transparencia e bo goberno,

cumprindo deste xeito coa prevision establecida na Resolucion do 8 de abril de 1991, pola que se fai

publico o acordo do Consello da Xunta de Galicia, do 27 de marzo de 1991, sobre convenios de

cooperacion con outros entes publicos e de colaboracion con particulares.

Santiago de Compostela
O director de Augas de Galicia
Roberto Rodriguez Martinez

(asinado dixitalmente)

Asinado por: RODRIGUEZ MARTINEZ, ROBERTO

Cargo: Director
Data e hora: 20/07/2018 11:54:59

